
Annotasiya. Müharibә vә yürüşlәrlә sıx bağlı olan marş janrının hәm musiqidә, hәm dә әdәbiyyat-
da mövcud olması bu janrdan sinkretik janr kimi danışmağa әsas verir. Marş sinkretik janr kimi diq-
qәtimizi iki yöndәn cәlb edir: nәzm vә musiqi janrı kimi. Marşlardan yalnız hәrb meydanlarında de-
yil, müxtәlif dövlәt mәrasimlәrindә, bayramlarda, müxtәlif yürüşlәrdә vә s. istifadә edilmәsi bu jan-
ra olan marağı artırır. Marş janrının milli әdәbiyyatımızda yaranması Azәrbaycan xalqının milli 
şüurunun dәyişmәsi, millәtin yaddaşından mәğlub olmaq sindromunun aradan qaldırılmasında әksi-
ni tapır. Bu amilin xalqımızın tarixinin üç dövründә aktual şәkildә özünü göstәrdiyinin şahidi olu-
ruq: 1918-1920-ci illәr (Azәrbaycan Xalq Cümhuriyyәti dövrü), 1988-1991-ci illәr (Azәrbaycan 
SSR-dә baş verәn Azәrbaycan Milli-Azadlıq Hәrәkatı dövrü) vә 2016-2020-ci illәr (Aprel döyüşlәri 
vә Vәtәn Müharibәsi dövrlәri). Bu dövrlәrdә yaranmış marşlar onlarda ifadә edilәn mövzu proble-
matikasını bir amala çevirir. Marş janrı yarandığı dövrün xüsusiyyәtlәrini, mühüm ideoloji, ictimai-
siyasi dәyişikliklәrini özündә әks etdirmәklә, xalqın müstәqillik vә azadlıq uğrunda mübarizәsinә, 
vәtәnpәrvәrlik yüksәlişinә çağırış edir. 

Abstract. The existence of the march genre, which is closely related to wars and marches, in both 
music and literature, gives grounds to speak of this genre as a syncretic genre. Marsh, as a syncretic 
genre, attracts our attention in two ways: as a genre of poetry and music. Marches are held not only 
on the battlefields, but also at various state ceremonies, holidays, various marches and so on. The 
use of this genre increases the interest. The emergence of the anthem genre in our national literature 
has been reflected in the change of national consciousness of the Azerbaijani people, in the 
elimination of the syndrome of losing the memory of the nation. We are witnessing that this factor 
is relevant in three periods of the history of our people: 1918-1920 (covering the period of the 
Azerbaijan Democratic Republic), 1988-1991 (covering the period of the Azerbaijan National 
Liberation Movement in the Azerbaijan SSR) and 2016-2020 (covering the April wars and the Civil 
War). The marches created during these periods attract attention with the fact that the subject matter 
expressed in them becomes a reality. The march genre, reflecting a number of features and aspects 

of the period of its creation, important ideological, socio-political changes, calls the people to the 
struggle for independence and freedom, the rise of patriotism. 
Keywords: Anthem, syncretic genre, anthem as a genre of poetry, anthem as a genre of music, 
socio-political lyrics 

Giriş / Introduction 

 
Qәrb mәnşәli marş janrı XX әsrin әvvәllәri 

әdәbiyyatımıza daxil ola bilmişdir. Marşdan 
sinkretik janr kimi danışdıqda, diqqәtimizi iki 
yöndәn cәlb edir: nәzm vә musiqi janrı kimi. 
Әdәbiyyatda janr kimi yer tuta bilmiş marşın 
cәmiyyәtdә daha çox musiqi janrı kimi tәqdim 
edilmәsi özünü göstәrmәkdәdir. Marşın 4/4 
(nadir hallarda 2/4 vә ya 6/8) ölçülü xanәdә dә-
qiq ritmә malik olan musiqi janrı kimi tәqdim 

edilmәsi inkarolunmaz faktdır. Marşa musiqi 
janrı kimi diqqәt yetirdikdә insanların hәrәkәt-
lәrini, kollektiv yürüşlәrini sinxronlaşdırmağa 
xidmәt etmәsi özünü göstәrir. Döyüş meydanla-
rında döyüşәn insanların hәrәkәtlәrini sinxron-
laşdırmaq üçün marşların yaradılmasına ehtiyac 
yaranır. Xalqın döyüş әzmini әks etdirәn marş 
musiqi vә әdәbi janr kimi eyni mәqsәdә xidmәt 
edir. 
 

Әsas hissә / Main Part 
 

Marşlarda bәdii ifadә vasitәlәrindәn olan 
tәkrirә üstünlük verilmәsi onun özәl xüsusiy-
yәtlәrindәn biridir. Marşlarda tәkririn anafora 
vә epifora kimi növlәrindәn istifadә edilmәsinin 
şahidi oluruq. Marşlarda tәkrirlәrdәn istifadә 
edilmәsi tәntәnәli ovqatın yaradılmasına xidmәt 
edir. Mәsәlәn, sözlәri vә musiqisi Üzeyir Hacı-
bәyova mәxsus olan “Milli marş” vә ya “Azәr-
baycan milli marşı”nda (1917) tәkririn epifora 
növündәn istifadә edilmişdir: 

 
Giriniz meydana sanki şir, 
Әlinizdә şәmşir ilә tir, 
Dilinizdә olsun bu zikr, 
Ya Allah, Ya Allah, Ya Allah. 

 
“Ya Allah, Ya Allah, Ya Allah” sözlәrinin 

yanbayan işlәdilmәsi epifora kimi diqqәti cәlb 
edir. Qeyd edәk ki, Üzeyir Hacıbәyovun “Milli 
marş” vә ya “Azәrbaycan milli marşı”nın 1920-
ci il aprel hadisәlәrindәn sonra sәslәnmәsi qa-
dağan olunmuşdur. Marşın sözlәri millәti birli-
yә, tarixi unutmadan mübarizәyә sәslәyişi ilә 
diqqәti cәlb edir. Belә ki, “marşlar döyüşәn or-
dunun şәxsi heyәtinin ruhunun formalaşmasına 
vә әsgәrin psixologiyasına emosional, duyğusal 

tәsir göstәrmәklә öz möhtәşәmliyini, ecazkar 
gücünü saxlamaqdadı” [23, s.6]. 

Marş poeziya nümunәsi vә musiqi janrı ol-
maqla yanaşı, ifadә etdiyi sözlәrlә, onu müşayi-
әt edәn musiqi ilә insanda özünә inam hissini 
artırmağa, qәlәbәyә inamını әxz etdirmәyә qa-
dirdir. Akademik İsa Hәbibbәyli marşın xüsu-
siyyәtlәrinә toxunarkәn, marşın hәm dә tәntә-
nәli üslubda yazılmasını qeyd edir: “Tәntәnәli 
üslubda yazılan, ictimai hәyatın ayrı-ayrı sahә-
lәrinә aid olan, hәyәcan vә sәfәrbәrlik ifadә 
edәn şeir, yaxud mahnıya marş deyilir” [18, 
s.495]. 

Azәrbaycan xalqının tarixinin üç dövründә 
marşın daha fәal inkişafının şahidi oluruq. Bi-
rinci dövr, Azәrbaycan Xalq Cümhuriyyәtinin 
yaranması vә inkişaf dövrünü – 1918-1920-ci 
illәri әhatә edir. Marş XX әsrin әvvәllәrindә 
Azәrbaycan xalqının ruhunda yer tapmış milli 
mücadilәni әks etdirir. Mәsәlәn, 1919-cu ildә 
nәşr edilmiş “Ordu marşları” kitabında Әli Ka-
mi, İsmayıl Hәqqi, Әhmәd Kamal, Namiq Ka-
mal, Zülfüqar bәy vә digәr müәlliflәrin ordu 
marşları toplanılmışdır. 

Әhmәd Kamalın çağırış ruhu, sәfәrbәrlik ov-
qatı, Vәtәni xilas sәslәyişlәri onun “Tәraneyi-
Vәtәn” adlı marş nümunәsindә diqqәti cәlb edir. 

Müәllif “Yürü, fәryadına gәl! Vәtәn imdadına 
gәl!” – deyәrәk, vәtәnә yardım elәmәyә, onu 
düşdüyü dardan qurtarmağa çağırış edir: 

 
Vәtәn әldәn gediyor, 
Bizә fәryad ediyor. 
Yetiş imdadә diyor, 
Yürü, fәryadına gәl! 
Vәtәn imdadına gәl! [20, s.4] 

 
“Әhmәd Kamalın “Tәraneyi-Vәtәn” şeiri 

axıcılığı, çağırış ruhu, sәfәrbәrlik ovqatı, coş-
qunluğu, emosionallığı ilә әsl marş olmaqla, 
ideya-bәdii mükәmmәlliyә malikdir. Oxucuları 
acınacaqlı hala düşmüş Vәtәnin kömәyinә ye-
tişmәyә sәslәyәn şairin çağırışları poetik mani-
fest tәsiri bağışlayır” [16, s.200]. 

1988-1991-ci illәri әhatә edәn ikinci dövr 
Azәrbaycan Milli Azadlıq Hәrәkatı zamanı 
meydana çıxmış marş nümunәlәri zәnginliyi ilә 
diqqәti cәlb etmәkdәdir. Bu dövrdә qәlәmә 
alınmış marşlar Azәrbaycan xalqının azadlıq 
çağırışları ilә sıx bağlı idi. Azәrbaycan xalqının 
bu tarixi dövründә baş vermiş ictimai-siyasi ha-
disәlәri әks etdirir: 1988-ci il Topxana hadisәlә-
ri, 1988-1989-cu illәrdә Qәrbi Azәrbaycandan 
(Ermәnistandan) azәrbaycanlıların deportasiya-
sı, 1990-cı il yanvarın 19-dan 20-ә keçәn gecә 
törәdilmiş 20 Yanvar faciәsi vә s. Azәrbaycan 
xalqının başına gәtirilәn bu müsibәtlәrә boyun 
әymәmәsi, mübarizәyә, dövlәtçiliyin qorunma-
sına çağırışı bu dövrә aid marşlarda aktuallıq 
kәsb edir. Mәsәlәn, sözlәri Vahid Әzizә, bәstәsi 
Eldar Mansurova aid olan “Azәrbaycan ordusu” 
marşı bu dövrdә yaranmış marş nümunәsidir. 
Marşda xalqın öz keçmişinә rәğbәti vә gәlәcә-
yinә ümidi ilә yanaşı, hәm dә Azәrbaycan Or-
dusunun qәlәbә ruhu da öz әksini tapır: 

Sәsimizdә xalqımızın var sәsi, 
Hәrbimizdә yurdumuzun nәfәsi. 
Yer titrәtsin, yer oynatsın zәrbәsi 
Azәrbaycan Ordusunun zәrbәsi, 
Azәrbaycan torpağının nәrәsi. [29] 

 
Üçüncü dövr, 2016-ci il aprel döyüşlәrindәn 

başlayaraq (Azәrbaycan Ordusunun lokal dö-
yüşlәrdә qәlәbәlәri) 2020-ci il Vәtәn müharibә-
sinәdәk (ermәni ordusunun mәhv edilmәsi) da-

vam edir. Bu dövr әrzindә bir sıra yeni marşlar 
yaradılır. Sözlәri vә musiqisi Hacı Mehtaba aid 
olan “Zәfәr marşı” son zamanlarda yaranan 
marş nümunәsi olaraq, dövlәtçilik әnәnәçiliyi-
nin davam etdirilmәsi vә qorunmasına çağırış 
kimi maraq doğurur. Bu cür marşların yaranma-
sı bu janrın hәlә dә ictimaiyyәtin maraq dairә-
sindә olmasını tәsdiq edir. “Zәfәr marşı”nın 
sözlәrinә diqqәt yetirdikdә marşa aid çağırış, 
tәntәnә vә ruh yüksәkliyinin şahidinә çevrilirik. 
“Zәfәr marşı”nda “haydı qoç igidlәr, haydı irә-
li” çağırışı insanlarda döyüş әzmkarlığını qa-
bartmağa, mübarizә aparmağa çağırış edir. 
Marşın sözlәrinin son nәqәratındakı “haydı” ni-
dası bir yerә getmәk, yaxud bir işә başlamaq 
üçün çağırış kimi diqqәti cәlb edir. Marşda mil-
li oyanış vә sәfәrbәrlik ruhu ifadә olunur: 

 
Vәtәndәn pay olmaz şüarımız var. 
Bizim Qarabağ tәk diyarımız var, 
Tarixlәr boyunca yenilmәdik biz, 
Düşmәnin önündә cökmәmişik diz. 
Düşmәnin önündә әyilmәdik biz. 

 
Nәqәrat: 

 
Qeyrәtinә qurban, ey vәtәn oğlu, 
Haydı qoç igidlәr, haydı irәli. 
Qәlәbә әzmilә döyüşә doğru 
Haydı qoç igidlәr, haydı irәli. [17] 

 
Marş janrında qәlәmә alınmış nümunәlәrin 

son nәqәratlarında “hey”, “haydı” vә s. nidala-
rın, “yol ver”, “irәli” vә s. sözlәrin işlәnilmәsi 
diqqәti cәlb edir. 

Abdulla Şaiqin milli birliyә çağırışı әks etdi-
rәn “Marş”ında milli birliyә çağırış bu cür әks 
olunub: 

 
Birlәşәlim, türk oğlu, bu yol millәt yoludur, 
Ünlә, zәfәrlә, şanla tariximiz doludur. 
Yürüyәlim irәli, haydı, millәt әsgәri, 
Keçmişimiz şan, zәfәr, durmayalım biz geri.  

[1] 
 
Abdulla Şaiq millәtinin şanlı tarixә malik ol-

masına toxunmuş, keçmişi unutmayaraq, irәliyә 
addımlayaraq, mübarizә aparmağa sәslәmişdir: 

Haydı, yola çıxalım, haqsızlığı yıxalım, 
Turanda gün doğunca zülmәtlә çarpışalım!  

[26, s.2] 
 
Son dövrlәrdә meydana çıxan marşlarda 

marş vә musiqi janrının qarışıqlığı özünü gös-
tәrmәkdәdir. Marş vә rok, marş vә rep, marş vә 
meyxana vә s. kimi musiqi janrlarının qarışıqlı-
ğı formalaşmışdır. Mәsәlәn, sözlәri vә musiqisi 
Talıb Taleyә aid olan vә milli mücadilәni әks 
etdirәn “Azәrbaycan әsgәri” marş vә rep qarı-
şıqlığını özündә әks etdirәn marş kimi diqqәti 
cәlb edir. Bu qarışıqlıq tәbii ki, marşın musiqi 
janrı kimi tәqdimindә özünü göstәrә bilir. 

Hәm siz rәhbәrimizә çox inamımız 
Qarşıdadı alınası intiqamımız 
Azәrbaycanımız güclü yumruğa dönmüş 
Baxın nәhayәt ki, indi birik hamımız. 
 
Yerlәr titrәtdi hәmlәlәri, 
Düşmәnin bax çökdü dizlәri, 
Yurdumuza gәtir zәfәri 
Haydı, Azәrbaycan әsgәri. [27] 

 
Talıb Talenin “Azәrbaycan әsgәri” marşı 

özündә vәtәnpәrvәrlik, mübarizlik, әzmlilik ru-
hunu ehtiva edә bilmişdir. 

Marş janrının musiqisindә rok elementlәri-
nin istifadә edilmәsi mәqamı da diqqәtdәn ya-
yınmır. Son dövrlәrdә meydana çıxmış, Nur 
qrupu, Nәrmin Kәrimbәyova, Ceyhun Zeynalov 
(Çin) tәrәfindәn ifadә edilәn “Atәş” marşında 
marş vә rok elementlәrinin sintezi ilә yanaşı, is-
tiqlal uğrunda mübarizәyә çağırış vardır: 

 
Qarabağım düşüb dara, 
İntiqama çağırır bizi. 
Sıx sarılın silahlara, 
Qoy mәhv olsun düşmәnin izi. 
Atәş, atәş hәdәfә, 
Zәfәr, zәfәr hәr dәfә 
Nifrәt, nifrәt, nifrәt düşmәnә, 
Tәzim, tәzim, tәzim Vәtәnә. [5] 

 
Mahnıların ictimaiyyәt tәrәrfindәn marşa 

çevrilmәsi vә ya marş kimi qәbul edilmәsi pro-
sesi ilә üzlәşmәk mümkündür. Mәsәlәn, sözlәri 
Bәxtiyar Vahabzadәnin, musiqisi Emin Sabi-

toğlunun “Yaşa, yaşa Azәrbaycan” mahnısı Cә-
nubi Azәrbaycanda müstәqillik uğrunda müba-
rizә aparan insanların marşına çevrilmişdir. Cә-
nubi Azәrbaycanda digәr marşlarla yanaşı, 
“Yaşa, yaşa Azәrbaycan” mahnısı “Güney 
Azәrbaycanın Milli marşı” kimi qәbul edilir: 

 
Biz tarixә sığınmadıq, 
Dünәn vardıq, bu gün varıq. 
Biz dostluğa güvәnәrәk, 
Gәlәcәyә addımladıq. 
Azәrbaycan, Azәrbaycan. 
Azәrbaycan, Azәrbaycan. 
Azәrbaycan, Azәrbaycan. 
Yaşa, yaşa, Azәrbaycan. [9] 

 
Bu proses digәr bir mahnının marşa çevril-

mәsindә dә özünü göstәrmişdir. Mәsәlәn, Әh-
mәd Cavadın 1914-cü ildә qәlәmә aldığı “Çır-
pınırdı Qara dәniz” şeirinә Üzeyir Hacıbәyov 
1918-ci ildә musiqi bәstәlәmişdir. Azәrbaycan-
da hamı tәrәfindәn sevilә-sevilә dinlәnilәn bu 
musiqi nümunәsini ümumtürk ideyaları tәrәf-
darları marş kimi qәbul edirlәr: 

 
Dost elindәn әsәn yellәr, 
Bana şeir, salam söylәr. 
Olsun turan bütün ellәr 
Qurban Türkün bayrağına! 
Yol ver Türkün bayrağına!!! [11, s.140] 

 
Türkiyәdә vә ya Azәrbaycanda poetik nü-

munәlәrin marşa çevrilmәsi, Azәrbaycan marş-
ları ilә türk marşlarının bir-birilәrilә sıx, әlaqәli 
şәkildә mükәmmәllәşmәsi özünü göstәrmәkdә-
dir. Mәsәlәn, Nuri Paşaya Qafqaz İslam Ordu-
sunun Bakını düşmәn işgalından qurtarması şә-
rәfinә hәsr edilmiş “Kafkas İslam Ordusu mar-
şı” bu baxımdan diqqәti cәlb edir. Sözlәri Nәri-
man Hәsәnzadәyә aid, musiqisi Әli Behbudza-
dә tәrәfindәn bәstәlәnmiş “Kafkas İslam Ordu-
su Marşı” hәm dә qardaş xalqın hәrbi yardım 
etmәsini canlandıra bilmişdir: 

 
Türkün döyüş bayrağında 
Doğan aya, hilala bax. 
Bu yürüşә, bu zәfәrә, 
Bu şanlıca cәlala bax. 
Dalgalanan Türk Bayrağı 

www.phil-art.journal.az



Azәrbaycan Milli Elmlәr Akademiyası 

İstiklaldan xәbәr verir. 
Türkün şanlı tarixinә 
Zaman әr oğlu әr verir. [22]. 

 
Azәrbaycan marşlarının türk marşları ilә sıx 

әlaqәli şәkildә inkişaf etdirilmәsi özünü hәr za-
man göstәrmәkdәdir. Musiqisi Cavanşir Quli-
yevә, sözlәri Әli Kamiyә aid edilәn “Әsgәr 
marşı” bu әnәnәnin davam etmәsini göstәrir. 
“Әsgәr marşı”nın Rüfәt bәyin (1820-1888) bәs-
tәsi olan “Alay marşı” ilә eyni olması danılmaz 
faktdır. Bu amil Azәrbaycan marşları ilә türk 
milli marşlarının әlaqәli, qarşılıqlı şәkildә inki-
şaf etmәsinin göstәricisidir. Yәmәn savaşı 
(1871-1872) dönәmindә bәstәlәnmiş “Alay 
marşı”nın 1919-cu ildә dәrc olunması faktı 
mövcuddur. 

Azәrbaycan xalqının milli şüuruna tәsirsiz 
ötüşmәyәn “Әsgәr marşı”nın müәllifliyi әtra-
fında mübahisәlәrin yaranması, yanlış mәlu-
matların verilmәsi ilә üzlәşmәkdәyik. Elmi vә 
әdәbi cameәdә “Әsgәr marşı”nın Osmanlı Or-
dusunda ifa edilmiş “Alay marşı” ilә eyni olma-
sı faktı tәsdiqini tapmışdır. Buna baxmayaraq, 
“Ölmәzliyә Abidә” (2010) kitabında “Әsgәr 
marşı”nın müәllifinin başqa müәllifә aid edil-
mәsi, yәni marş müәllifinin Әhliyyәt Süleyma-
nov [24] olması kimi yanlış mәlumatın yer al-
ması ilә üzlәşirik. 

“Azәrbaycan әsgәri” marşının sözlәrinin ona 
bir әsgәr tәrәfindәn verilmәsini, marşın sözlәri-
nin isә әsgәrin öz babasından eşitmәsini sәslәn-
dirmiş Cavanşir Quliyevin fikirlәrinә münasibәt 
bildirmiş Aydın Öğüt bunu әsasәn, Azәrbaycan 
vә Türkiyәdә yaşayan türk kökәnli xalqlar ara-
sındakı mәdәniyyәt, tarix, hәtta hәrb musiqilә-
rindә dә oxşarlığın olmasını nәzәrә alaraq, bu 
oxşarlığı tәbii hal kimi qәbul etmişdir: “Cevan-
şir Quliyev anlatıyor; 1990 yılında Karabağ da 
cephedeyken bir asker yanıma gelip “Biz milli 
kurtuluş savaşımızda bile Rus askeri marşlarını 
söylemekten bıktık, ne olur bize kendi marşları-
mızı besteleyin” dedi ve bana bu marşın sözle-
rini verdi. Ona nereden bulduğunu sorduğumda 
asker bana “…eskiden bunu dedem hep bize 
söylerdi” dedi. Bu sözleri çok beğenen besteci 
bir marş bestelemiş ve Azeri dostlarımın bana 
söylediğine göre bu marş hit parçalardan daha 
popüler hale gelmiş, dillerden düşmeyip düğün-

lerde bile söylenmiş. Bu marşın adı “Asker 
Marşı”dır. Aynı marş ülkemizde de Rifat Bey 
(1820-1888) tarafından Alay Marşı ismiyle Ye-
men Savaşı sırasında bestelenmiştir. (1871-
1872) ...Sonuc olarak söylemek isterim ki; kül-
türü, tarihi ve özü aynı olan iki kardeş ülkenin 
her konuda olduğu gibi, askeri müzikte de bir-
çok ortak noktası ve benzerliği vardır, olacaktır 
da. Böyle olması çok normaldır” [4]. Aydın 
Ögütün musiqi bәnzәrliyinin olması faktını 
qeyd etmәsi ilә kifayәtlәnmişdir. Onu vurğula-
maq istәrdim ki, “Әsgәr marşı”nın marş tem-
pindә olması bәstәkarın musiqini improvizә et-
mәsinin göstәricisidir. Belә hadisәyә musiqi 
әsәrlәrindә tez-tez rast gәlinir. Bәstәkar Cavan-
şir Quliyevin improvizәsi maraqlı alınıb. “Әs-
gәr marşı”nın marş janrına uyğun olması onun 
başqa cür ifa edilmәsinә imkan yarada bilmir. 
Yәni biz bu marşı oynaq ritmdә, yaxud da mu-
ğam avazında oxuya bilmәrik. Poeziya nümu-
nәsi kimi dә marş şeir formasında qәlәmә alın-
mışdır: 

 
Vәtәn mәni yetişdirib, bu ellәrә yolladı, 
Bu torpağa qurban deyib, Allaha ismarladı. 
Boş oturma, çalış dedi, xidmәt eylә Vәtәnә, 
Südüm sәnә halal olmaz, sәn baş әysәn  

düşmәnә. 
 
Nәqәrat: 

 
Marş, irәli ! Marş irәli, 
Azәrbaycan әsgәri! 
Dönmәz geri, dönmәz geri, 
Azәrbaycan әsgәri! [6] 

 
“Azәrbaycan әsgәri” marşı dәrin mәzmunu 

vә poetik xüsusiyyәti ilә diqqәti cәlb edir. 
Marşda doğma torpaqların azad edilmәsinә, 
Vәtәnin, dövlәtin, milli kimliyin müdafiәsinә 
çağırış vardır. 

Azәrbaycan marşlarının türk marşları ilә sıx 
әlaqәli şәkildә tәrәqqi etmәsinin әsas amillәrin-
dәn biri dә ortaq bir dildә yazılmasıdır. Mәsә-
lәn, Alxan Mәmmәdov Yavuz Akpınar tәrәfin-
dәn Әli bәy Hüseynzadәnin Türkiyәdәki arxi-
vindәn tapılmış, Mәhәmmәd Hadiyә aid olan 
“Qәhrәman türk әsgәrinә” marşına toxunaraq 
qeyd edir ki, “Mәhәmmәd Hadi “Qәhrәman 

türk әsgәrinә” şeirindә mәhz Azәrbaycan vә 
Anadolu türkcәsinin ortaqlığından yararlanmış-
dır. Nәticәdә şeir hәm yazıldığı marş janrına, 
hәm dә Azәrbaycan vә Anadolu türkcәsinә uy-
ğun olaraq bәdii-estetik baxımdan tәntәnәli, 
lәngәrli, anlaşıqlı, vәtәnpәrvәrlik ruhlu, döyüş-
kәnlik vә qәlәbә әzmli bir әsәr kimi meydana 
çıxmışdır” [3, s.51]. 

 
Türk oğluyuz, Osmanlıyız, 
Namusluyuz, vicdanlıyız. 
Tariximiz meydandadır; 
Dünya bilir ki, sanlıyız. 

 
Yavuz Akpınar M.Hadinin marşının çağırış 

ruhunda olması amilinә toxunaraq yazır ki, 
“...bu da bizә әsgәri marşların xalq yığınları 
üzәrindә olduğu kadar, aydınlar arasında da 
coşkunluk yaratdığını, Azәrbaycan toplumunun 
o dönәmdә yaşadığı sevinc vә bahtiyarlığı, kәn-
dinә güvәn duyğusunu peşikdirdiyini göstәr-
mәkdәdir” [30]. 

Azәrbaycan Respublikası Dövlәt himninin 
әvvәlcә marş olması, sonra himnә çevrilmәsi 
ictimai-tarixi proseslәr zamanı meydana çıxan 
marşın milli istiqlal düşüncәsini, dövlәtçilik 
әnәnәlәrini, meyillәrini әks etdirmәsindәn do-
ğur. Himn, marş, hәrbi nәğmә vә mahnıların 
mәzmununa görә hәrbi, inqilabi, dini xarakterli, 
dövlәt әhәmiyyәtli olması onların mәzmun vә 
mövzu baxımından müxtәlifliyinә sәbәb olur. 
Bu poetik nümunәlәr bütün әdәbi nümunәlәr 
kimi, insanın mәnәvi ruhunun tәrbiyә edilmәsi-
nә yönәlmәsi ilә yanaşı, vәtәnә, insana, әtraf 
mühitә xidmәt, onların mәnafeyini qorumağa 
çağırış, Vәtәnә, insanlara, onu әhatә edәn canlı 
vә cansız mühitә sevgi vә qayğı hisslәrinin for-
malaşmasına xidmәt edir. 

Marşların dövlәtçilik atributlarından olan 
himnә çevrilmәsi maraqlı әdәbi proses kimi 
diqqәtdәn yayınmır. Әdәbiyyatda marş vә him-
nә eyni yanaşmanın yanlış olması faktı tәdqi-
qatçılar tәrәfindәn vurğulanır: “marş vә himnә 
eyni mәnalı sinonim sözlәr kimi yanaşmaq yan-
lış meyildir” [18, s.495]. Bu amili nәzәrә ala-
raq, qeyd etmәliyik ki, “himnlәr daha çox ümu-
mi xarakter daşıyır, marşlar isә konkret sahәni 
әhatә edir” [18, s.495]. 1919-cu ildә böyük bәs-
tәkar Üzeyir Hacıbәyov vә şair Әhmәd Cavad 

tәrәfindәn tәrtib edilmiş “Azәrbaycan marşı” 
1992-ci il mayın 27-dә qәbul edilmiş “Azәrbay-
can Respublikasının Dövlәt himni haqqında” 
qanuna әsasәn, Azәrbaycan Respublikasının 
Dövlәt himni kimi tәsdiq edilmişdir. Müstәqil 
Azәrbaycan Respublikasının Dövlәt himninin 
layihәsi 1919-1920-ci illәrdә hazırlanmasına 
baxmayaraq, ictimai-siyasi hadisәlәr, yәni 
1920-ci ilin 27 aprel tarixindә bolşeviklәrin 
Azәrbaycan Xalq Cümhuriyyәtini süquta uğrat-
ması vә Azәrbaycanda hakimiyyәti әlә keçir-
mәlәri bәstәkar Üzeyir Hacıbәyovun vә şair 
Әhmәd Cavadın hazırladıqları “Azәrbaycan 
marşı”nın qanunvericilik sәviyyәsindә qәbul 
edilmәsinә imkan vermәdi. “Azәrbaycan marşı” 
“Vәtәn marşı” adı ilә “Milli nәğmәlәr” ktabın-
da 1919-cu ildә nәşr edildi. Musiqisi isә sonra-
dan Üzeyir Hacıbәyov tәrәfindәn bәstәlәndi: 

 
Azәrbaycan! Azәrbaycan!  
Ey qәhrәman övladın şanlı Vәtәni! 
Sәndәn ötrü can vermәyә cümlә hazırız! 
Sәndәn ötrü qan tökmәyә cümlә qadiriz! 
Üçrәngli bayrağınla mәsud yaşa! 
Minlәrlә can qurban oldu! 
Sinәn hәrbә meydan oldu! 
Hüququndan keçәn әsgәr, 
Hәrә bir qәhrәman oldu! [7] 

 
Әvvәl marş kimi yaranmış “Azәrbaycan 

marşı” milli müstәqillik vә milli birlik rәmzi 
olaraq, millәtin dövlәt rәmzlәrindәn birinә çev-
rilmişdir. 

Son dövrlәrdә internet resursları marş janrı-
nın inkişafı vә geniş yayılmasında xüsusi әhә-
miyyәt kәsb etmәkdәdir. 2016-ci ilin Aprel dö-
yüşlәrindәn sonra meydana çıxmış marşlar, 
hәmçinin hәrbi nәğmә vә mahnılar internet re-
sursları vasitәsilә yayılmaqdadır. Mәsәlәn, “Zә-
fәr marşı”, “Atәş”, “Azәrbaycan әsgәri” vә s. 
marşların internet resurslarında yayımlanması 
marşın inkişaf xüsusiyyәti kimi dәyәrlәndiril-
mәlidir. İnternet sәhifәlәrindә Xalq şairi Sabir 
Rüstәmxanlının şeirinә bәstәlәnmiş hәrbi vә-
tәnpәrvәrlik duyğularını çoşduran “Millәtim” 
adlı mahnı izlәyicilәr tәrәfindәn maraqla qarşı-
lanmaqdadır. Musiqisi Elçin Cәfәrova aid olan 
“Millәtim” poetik nümunәsi hәm musiqi janrı, 
hәm dә mәtn baxımından marşa çevrilir: 

Babaların igid ruhu dirildi, 
Ömür bizә Vәtәn üçün verildi. 
Qisas deyir türk yaddaşı-şanımız, 
Qurban getsәk halal olsun qanımız! [25] 

 
Mәrhum professor Vaqif Arzumanlı “Millә-

tim” şeirini özündә әks etdirdiyi problematika-
ya görә himnә bәnzәtmişdir: “Marş”, “Allah bu 
millәtdәn nә әsirgәyib?”, “Millәtim”, “Bu mil-
lәt ölmәyi bacarır hәlә”, “Türk xalqı “Olmaz!” 
deyir”, “Meydan hәsrәti” müәllifin millәtinә, 
xalqına inamını vәsf edәn, doğma Vәtәnin vә 
Millәtin heç vaxt heç kimin qarşısında baş әy-
mәyәcәyini, qüdrәtini tәrәnnüm edәn himnlәrә 
bәnzәyir” [28, s. 20]. 

“Vur, komandir, vur!” şüarının son dövrdә 
qәlәmә alınan poetik nümunәlәrdә yer tapması, 
bununla da döyüş meydanında döyüşçülәri mü-
barizәyә sәslәmәsi özünü göstәrmәkdәdir. Mә-

sәlәn, sözlәri vә musiqisi Elçin Mәhәrrәmova 
aid olan “Vur, komandir” sözlәri Kәmalә Hacı-
yevaya, musiqisi Әnvәr Sadıqova mәxsus “Vur, 
komandir” kimi musiqi nümunәlәrindә “vur, 
komandir, vur!” şüarı sәslәndirilir. Sözlәri vә 
musiqisi Elçin Mәhәrrәmova aid olan “Vur, ko-
mandir” marşında “Vur komandir, vur koman-
dir!” kimi çağırış özünü göstәrmәkdәdir: 

 
İndi birlik zamanıdır! 
İndi zәfәr zamanıdır! 
Vur, komandir, vur, komandir! 
Düşmәni can evindәn. 
Vur, komandir, güc sәnindir! [21] 

 
Marşları nәzm nümunәsi kimi oxuduqda vә 

ya musiqi janrı kimi dinlәdikdә, onlarda xalqın 
dövlәtçiliyini qorumaq, uğrunda mübarizә apar-
maq kimi çağırışlarının şahidi oluruq. 

  
Nәticә / Conclusion 

 
Marş janrı yarandığı dövrün bir sıra xüsusiy-

yәtlәrini, mühüm ideoloji, ictimai-siyasi dәyi-
şikliklәrini özündә әks etdirmәklә xalqı müstә-
qillik vә azadlıq uğrunda mübarizәyә sәslәyir. 
2016-cı ildәn başlayan hәrbi uğurlar vә 2020-ci 
il Vәtәn müharibәsi milli әdәbiyyatmızda marş 
janrının inkişafı üçün yeni bir tәkan vermişdir. 
Çoxsaylı yeni marşlar yaradılmış, bәzi hallarda 
isә şeir vә mahnılar marşlara transformasiya 
edilmişdir. Azәrbaycan marşının inkişafı bir sı-

ra özәlliklәrlә sәciyyәlәnir: ayrı-ayrı tarixi 
dövrlәrdә daha fәal inkişaf etmәsi, klassik mu-
siqiylә yanaşı, müasir musiqi janrlarına müraci-
әt etmәsi, şeir vә mahnıların marşlara çevrilmә-
si, türk marşları ilә sıx әlaqәli olması, internetin 
tәsiri vasitәsilә geniş yayılması vә s. Xüsusilә 
qeyd etmәliyik ki, bütün bu özәlliklәrә malik 
Azәrbaycan marşları zorakılığa çağırışdan, nif-
rәt vә qәddarlığın tәbliğindәn uzaqdır. 

Особенности развития жанра марша в азербайджанской литературе 

Резюме. Существование жанра марша, тесно связанного с войной и военными походами, 
находит свое отображение как в музыке, так и в литературе, что и позволяет утверждать о 
наличии элементов смешения в рамках жанра, не только элементов жанров литературы, но и 
также музыкальных и литературных характеристик. Это позволяет утверждать, что жанр 
марша является по своим характеристикам синкретическим. Марш как синкретический жанр 
обращает на себя внимание исследователей и как жанр поэзии и как жанр музыки. Исполь-
зование маршей не только на полях сражений, но и в различных государственных церемо-

ниях, различных праздниках и других местах повышает интерес к этому жанру. Развитие 
жанра марша в азербайджанской национальной литературе носит на себе отпечаток развития 
национального самосознания народа Азербайджана, в том числе и снижения пораженческого 
синдрома из национальной памяти на протяжении последних нескольких лет. Так, особен-
ности жанра марша можно четко соотнести с отдельными периодами истории Азербайджана: 
1918-1920 гг. (период Азербайджанской Демократической Республики), 1988-1991 гг. (пе-
риод азербайджанского национально-освободительного движения в Азербайджанской ССР) 
и 2016-2020 гг. (победа в Апрельской войне и в Отечественной войне). Марши, созданные в 
эти периоды, существенно отличаются между собой. В каждом из данных периодов жанр 
марша отражает в себе черты и состояние сознания народа Азербайджана на конкретном 
историческом участке, отражает важные идеологические, социально-политические измене-
ния. 
Ключевые слова: марш, синкретический жанр, марш как жанр поэзии, марш как жанр 
музыки, общественно-политическая лирика 
 


